
	
		
		
		
			
				
					
					
    



					
		
				
					

					Pàgina prinçipâ
				
			
	
				
					

					'Na pàgina abrétio
				
			


		
				
					

					Ìntra
				
			


		
				
					

					Inpostaçioìn
				
			


		
				
					

					Donaçioìn
				
			


		
				
					
					Informaçioìn in sce Wikivivàgna
				
			
	
				
					
					Averténse
				
			





					
				
				
					
						[image: Wikivivàgna]


						
					
				

					
				
					
					
				

				
	    
Riçèrca
	


		
					
				
			

		
		
			
			

			

			
			
				
					Pagina:Noberasco.Antologia.1930.pdf/112

					

				

				
		
				
				    
Léngoa
				
		
	
				
				    
Métti sótta òservaçión
				
		
	
				
				    
Modìfica
				
		




				

			

			
					[image: ]	Questa pagina a no l'è stæta corretta.	[image: ]


— 114 —


L’arpa d’öu, che o biondo Apollo

A-i poeti o pende a-o collo,

Quanti nostri l’han portâ!

E da tutti celebrâ!
Basta o nomme do Chiabrera,

Ch’o l’ha creôu un’atmosfera

Da poesia ciû delicâ

A-o gran Pindaro ispirâ.
De Crociati in Taera Santa

Se ne conta ciû d’ottanta:

Capitanii ûn çentanâ,

Vittoriosi in taera e in mâ.
Quanti figgi valorosi

Han versôu da generosi,

Pe difende a nostra taera,

Tutto o sangue, eroi de guaera!
Fin doi Pappi chi son nati,

De belle Arti mecenati.

E di insigni Cardinali

Han avûo chì i sêu natali;
Ne-e belle arti e fra i sapienti

Gh’è ne staeto di eminenti;

De Colombo o genio ascì

O l’è nato proprio chì,
Nè o vorriâ nisciûn scordâ

N’ätro nostro gran mainâ:

Paneado, ommo d’ardimento

Degno invëo de monumento.
Chi gh’è gente de bon cheû,

De travaggio e boîn figgieû;

E de quanti chì ne ven

No peûan dïne ätro che ben.
Semmo donque sempre frae

E o bon nomme da çittae

Saiä sempre benedio

Da-a sovrann-a man de Dio!

